
Til fundarins var boðað með eftirfarandi dagskrá: 
 

1. Staða Menntamálastofnunar í ljósi úttektar Capacent á starfsemi, skilvirkni og skipulagi 
ráðuneytisins þar sem fjallað er um hlutverk stofnunarinnar 

2. Staða samræmdra prófa í ljósi skýrslu um framtíðarstefnu um samræmt námsmat 
3. Staða námsgagnaútgáfu í ljósi boðaðrar stefnumótunar um fyrirkomulag námsgagnaútgáfu 
4. Framtíð Þjóðarsáttmála um læsi og innra mat Menntamálastofnunar á verkefninu 
5. Staða annarra málefnasviða stofnunarinnar, sjá m.a. skýrslu Menntun til framtíðar 
6. Önnur mál 

 
Umræður:  

1. Staða Menntamálastofnunar í ljósi úttektar Capacent  
Arnór kynnti efni skýrslu Capacent þar sem komið er inn hlutverk Menntamálastofnunar. Í skýrslunni 
kemur fram að skýra þurfi línur og verkaskiptingu milli MMS og MRN. Rætt um að skoða þurfi 
hlutverk og verkaskiptingu í víðara samhengi og meðal annars með tilliti til hlutverks sveitarfélaga. 
 
Arnór upplýsti ráðgjafarnefnd um að honum hefði verið kynnt ákvörðun ráðherra um að staða 

forstjóra yrði auglýst en skipunartími rennur út síðar á árinu. Þá greindi Arnór frá því að hann hefði 

ákveðið að sækja aftur um stöðuna.  

 

2. Framtíð samræmdra prófa 
Sverrir kynnti skýrslu starfshóps um framtíð samræmdra prófa. Tillögur hópsins eru í meginatriðum 

sex og koma inn á markmið, hlutverk, framkvæmd og fyrirkomulag samræmdra könnunarprófa. Lagt 

er til að þróað verði heildstætt safn matstækja sem hafi í grundvallaratriðum sama markmið og 

samræmd könnunarpróf en komi í stað þeirra. Rætt um undirliggjandi prófafræði, þörf fyrir nýtt 

prófakerfi og fjármagnsþörf í því samhengi.   

 

3. Þjóðarsáttmáli um læsi  
Sverrir kynnti stöðuna á Þjóðarsáttmála um læsi og niðurstöður úr innra mati á verkefninu. Mikill 

árangur hefur náðst með innleiðingu aðgerða til eflingar læsi. Skólar hafa í dag aðgang að 

skimunarprófum og ráðgjöf og fræðslu er varða læsi og úrvinnslu skimana. Samstarf við fjölmarga 

aðila samfélagsins hefur skilað vitundarvakningu um læsi. Rætt um framtíð verkefnisins en 

samkvæmt upphaflegri áætlun þá er því ætlað að ljúka síðar á árinu. Rætt um mikilvægi sjálfbærni 

verkefnisins og að átakinu verði viðhaldið til lengri tíma. 

 

4. Staða annarra málefnasviða stofnunarinnar, sjá m.a. skýrsluna Menntun til framtíðar og 
dagskrárlið 3 

Rætt um stöðu ýmissa málefnasviða MMS. Bent var á að ljóst sé af þeim skýrslum sem nú liggja fyrir 

um ákveðna þætti í menntakerfinu að miklar væntingar séu gerðar til MMS hvað varðar aðkomu að 

framkvæmd fjölmargra tillagna til umbóta. Rætt um flókið umhverfi stofnana, fjölbreytileika verkefna 

og mikilvægi samstarfs. Rætt um mikilvægi samstarfs MMS og MRN er varðar stefnumótun og að 

stofnunin komi þar að sínum sjónarmiðum. Rætt var um menntastefnu 2030 en í undirbúningi er 

þingsályktun um hana. 

5. Önnur mál 
Rætt um hlutverk ráðgjafanefndar en skipunartími ráðgjafarnefndar rennur út í maí. Ákveðið að 

halda næsta fund 15. apríl nk. Á dagskrá verði umfjöllun um skólastarf og líðan nemenda og 

áframhaldandi umræða um hlutverk ráðgjafanefndarinnar. Arnór greindi frá beiðni Alþingi um skýrslu 

frá ríkisendurskoðanda um úttekt á starfsemi Menntamálastofnunar. Ljóst er að nokkur reynsla er 

komin af starfsemi stofnunarinnar og í því ljósi má telja tímabært að leggja mat á starfsemi hennar. 


